
2021KO URTARRILAREN 18KO
EZ-OHIKO OSOKO BILKURA

Lazkaoko Udaletxean, bi mila eta hogeita bateko urtarrilaren hemezortzian, iluntze-
ko zazpietan, Lazkaoko Udal Osoa bildu da, aurrez honetarako deialdia egin delarik, Kepa
Zubiarrain Erauskin Alkatearen lehendakaritzapean, ezohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofii Padura, Ifaki Estensoro
Sarasola, Aitziber Azurmendi Imaz, Josu Sarriegi Zumarraga, Marije Insausti Onda, Maia-
len Amundarain Irizar eta Ion Garmendia Iturbe.

Idazkari lanetan Ifiaki Eskisabel Zurututzak dihardu.

Alkateak bilkurari hasiera eman eta eguneko gai zerrendako puntu bakarra azter-
tzeari ekiten zaio.

I.- HIRIBARREN-IBABE BERRURBANIZATZE PROIEKTUA ETA KONTRATAZIO ESPEDIEN-
TEA. LIZITAZIO DEIALDI BERRIA EGITEA.-

Udal osoko bilkurak, 2020ko abenduaren 17ko ohiko bilkuran, Hiribarren-Ibabe be-
rrurbanizatze proiektua eta kontratazio espedientea onartu zituen eta lizitazio deialdia
egitea onartu zuen baita ere.

Lizitazioaren iragarkia 2020ko abenduaren 18an argitaratu zen kontratatzailearen
profilean, proposamenak aurkezteko 2021eko urtarrilaren 18a arteko epea emanez.

2021eko urtarrilaren 8an, ASCONGI S.A.k idatzi bat aurkeztu zuen udalaren sarrera
erregistroan. Idatzi horretan ASCONGIk esan du lizitazioaren oinarrizko aurrekontuak ez
duela Gipuzkoako Hitzarmen Kolektiboa betetzen.

Honen aurrean, egin diren txosten tekniko eta juridikoak, proiektuaren hainbat
unitateren prezioetan egokitzapenak egitea, eta beraz lizitazioa bertan behera uztea eta
aldatutako proiektuarekin lizitazio berri bat egitea aholkatu dute.

Proiektuan egindako egokitzapenen ondorioz, proiektuaren prezioa 834.951,59€ +
B.E.Z. izatetik 840.504,49€ + B.E.Z. izatera pasa da.

Eta lizitazioa arautuko duen baldintza ekonomiko-administratibo partikularren
pleguak izango dituen aldaketa bakarrak, prezioaren aldaketa hori eta proposamenak aur-
kezteko epearena izango dira. Oraingoan 20 egun emango lehengoan 30 egun eman zi-
ren, tartean gabonak zirela kontuan izanda.

Hau guztia kontuan izanda, eta txosten hauek jaso zirenean irekita zegoen lizitazio
an oraindik inolako proposamenik ez zela aurkeztu, eta horrela bertan behera uztea pro-
posamenak eduki eta gero uztea baino egokiagoa zela irudituz, 2021eko urtarrilaren 14ko
alkatetzaren ebazpen bidez, lizitazioan atzera egitea erabaki zen. Ebazpen horretan era-



baki zen baita ere, ebazpen horretan erabakitakoa osoko bilkurak berretsi behar duela,
kontratazio honetako organo eskuduna osoko bilkura delako.

Eta inork ezer gehiago esatekorik ez duenez, bozketan jarri da eta osoko bilkurak,
aldeko 7 boto (EAJ) eta aurkako 5 botoz (EH Bildu) honako akordioak hartu ditu:

Lehena.- Hiribarren-Ibabe berrurbanizatze lanen lizitazio deialdian, 2021eko urtarrilaren
14ko alkatetzaren ebazpenean erabakitako lizitazioan atzera egitea berrestea.

Bigarrena.- Hiribarren-Ibabe berrurbanizatzeko aldatutako proiektua eta baldintza eko-
nomiko eta administratibo partikularren plegua onartzea.

Hirugarrena.- Lanak lehiaketa bidez esleitzeko lizitazio deialdia egitea.

I1.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zazpiak eta laurden direnean nik, Idazkariak, guztiaren akta jaso eta ziurtatzen du-

dalarik. '

